ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
503. fundur byggðarráðs Húnaþings vestra haldinn mánudaginn 20. ágúst 2007 kl. 10:00 á skrifstofu sveitarstjóra.

Dagskrá:

1. Drög að reglugerð um heilbrigðisumdæmi. Guðmundur Haukur Sigurðsson.

2. Viðræður við umhverfis- og garðyrkjustjóra.

3. Erindi Tónlistarskólans á Akureyri.

4. Fundargerð 129. fundar skipulags- og umhverfisráðs.

5. Beiðni um námsvist utan lögheimilissveitarfélags.

6. Bréf Jónínu Margrétar Arnórsdóttur.

Afgreiðslur:

1. Til fundar með byggðarráði er mættur Guðmundur H. Sigurðsson, framkvæmdastjóri Heilbrigðisstofnunarinnar Hvammstanga. Kynnti hann m.a. drög að reglugerð um skipan heilbrigðisumdæma. Samkvæmt reglugerðardrögunum er gert ráð fyrir því að Húnaþing vestra tilheyri heilbrigðisumdæmi Norðurlands vestra en ekki heilbrigðisumdæmi Vesturlands líkt og kveðið var á um í áður framkomnum reglugerðardrögum. 
Byggðarráð Húnaþings vestra mótmælir harðlega hugmyndum sem fram koma í drögum að reglugerð um heilbrigðisumdæmi frá 30. júlí sl. þar sem m.a. er kveðið á um að Hvammstangalæknishéraði verði skipt á milli tveggja heilbrigðisumdæma þ.e. að Bæjarhreppur í Strandasýslu fylgi heilbrigðisumdæmi Vesturlands og Húnaþing vestra heilbrigðisumdæmi Norðurlands vestra. Í áratugi hefur Hvammstangalæknishérað náð yfir Vestur-Húnavatnssýslu og Bæjarhrepp í Strandassýslu en auk þess hefur víðtækt samstarf verið á milli Húnaþings vestra og Bæjarhrepps í öðrum málum og má þar m.a. nefna samstarf í skólamálum, félagsþjónustu, barnaverndarmálum og samstarf um íbúðir fyrir aldraða. Byggðarráð ítrekar umsögn sem sveitarstjórn Húnaþings vestra sendi heilbrigðisráðuneytinu í febrúarmánuði 2006 um frumvarp til laga um heilbrigðisþjónustu og drög að reglugerð um heilbrigðisumdæmi. Í þeim reglugerðardrögum var gert ráð fyrir því að Húnaþing vestra skyldi tilheyra heilbrigðisumdæmi Vesturlands ásamt Bæjarhreppi og lýsti sveitarstjórn Húnaþings vestra ánægju með þá tilhögun. Í Húnaþingi vestra er mikil og löng hefð fyrir því að læknisþjónusta sé sótt til Akraness með þau mál sem það getur leyst en annars til Reykjavíkur og Akureyrar, hins vegar er lítil hefð fyrir samstarfi við heilbrigðisstofnanir á Blönduósi og Sauðárkróki. Byggðarráð Húnaþings vestra lýsir jafnframt áhyggjum af því að innan heilbrigðisumdæmis Norðurlands vestra er ekkert umdæmissjúkrahús sem veitir víðtæka deildaskipta sjúkrahúsþjónustu. Vegna þess sem hér hefur verið tiltekið þá krefst byggðarráð Húnaþings vestra þess að Hvammstangalæknishéraði verði ekki skipt milli tveggja heilbrigðisumdæma og að Húnaþing vestra tilheyri heilbrigðisumdæmi Vesturlands en ekki heilbrigðisumdæmi Norðurlands vestra.
2. Ína Björk Ársælsdóttir, umhverfis- og garðyrkjustjóri er mætt til fundarins. Gerði hún ásamt sveitarstjóra grein fyrir dagskrá og efni fundar um hagsmunagæslu sveitarfélaga í úrgangsmálum sem haldinn var í Reykjavík 16. ágúst sl. Gert er ráð fyrir að sveitarfélög og fyrirtæki sveitarfélaga í sorpmálum taki upp samstarf í úrgangsmálum og að ráðinn verði starfsmaður til að veita sveitarfélögum leiðsögn í þessum vaxandi málaflokki og til að annast víðtæka hagsmunagæslu fyrir þeirra hönd. 
Þá var farið yfir umhirðu Kirkjuhvammsvallar. Umhverfisstjóra falið að fara yfir málið með íþrótta- og tómstundafulltrúa og umhirðuaðila.

3. Fram lagt erindi Tónlistarskólans á Akureyri. Óskað er eftir greiðslu á kostnaðarhluta sveitarfélags vegna nemanda sem skráður er í tónlistarnám við skólann og á lögheimili í Húnaþingi vestra. Byggðarráð hafnar erindinu. Byggðarráð leggur áherslu á mikilvægi þess að ríki og sveitarfélög nái samkomulagi greiðslu kostnaðar framhaldsskólanema sem stunda tónlistarnám utan lögheimilissveitarfélags. Þ. Karl Eggertsson vék af fundi við afgreiðslu erindisins.
4. Fram lögð til umræðu og afgreiðslu 129. fundargerð skipulags- og umhverfisráðs frá 16. ágúst sl. Byggðarráð samþykkir fundargerðina.
5. Lögð fram beiðni um námsvist utan lögheimilissveitarfélags. Byggðarráð samþykkir fyrir sitt leiti að heimila skólavist fyrir Jóhann Ingva Benediktsson í Grunnskóla Borgarfjarðar á Hvanneyri skólaárið 2007-2008.
6. Fram lagt bréf Jónínu Margrétar Arnórsdóttur þar sem óskað er svara við fyrirspurnum v/ ráðningar íþrótta- og tómstundafulltrúa. Byggðarráð felur sveitarstjóra að svara erindinu.

Samþykkt að taka á dagskrá.

7. Lagt fram til kynningar bréf Sjávarútvegsráðuneytisins þar sem m.a. kemur fram að ráðuneytið fallist á að túlka úthlutunarreglur Húnaþings vestra þannig að BBH. útgerð ehf. hafi með kaupum á Hörpu HU-4 (2150) og sölu á (1081) átt rétt á að litið væri svo á að um endurnýjun á skipi hafi verið að ræða og beri Fiskistofu að afgreiða málið á þann hátt að um eitt skip sömu útgerðar væri að ræða.

8. Fram lögð beiðni um skólavist frá félagsþjónustu Kópavogs. Byggðarráð samþykkir erindið með fyrirvara um að Kópavogsbær greiði þann kostnað sem til fellur vegna skólavistarinnar.
9. Fram lagt erindi Sýslumannsins á Blönduósi þar sem óskað er umsagnar vegna umsóknar Kjartans Óla Ólafssonar f.h. Síróps ehf. um leyfi til rekstrar veitinga- og gististaðar að Norðurbraut 1 á Hvammstanga. Byggðarráð mælir með því að umbeðið leyfi verði veitt.
10. Fram lagt erindi Umf. Kormáks og Sundfélagsins Húna þar sem óskað er eftir því að Húnaþing vestra greiði launakostnað þjálfara vegna íþróttaskóla fyrir nemendur í 1-4 bekk grunnskóla. Um er að ræða tilraunaverkefni fyrir haustönn 2007. Áætlaður kostnaður er kr. 498.750- Afgreiðslu vísað til sveitarstjórnar.
Fundargerð upplesin og samþykkt.



Fundi slitið kl. 12:45

Þ. Karl Eggertsson. (sign.)




Skúli Þórðarson. (sign.)
Rakel Runólfsdóttir. (sign.)
Heimir Ágústsson. (sign.)
Áheyrnarfulltrúi:
Oddur Sigurðarson. (sign.)
